
抖咗大半年嘅鄭雨滇，今季
復出雖然仍未有頭馬見面，但
佢騎隻「醒目波幅」力撼「金
滿載」鏡頭，反映呢個本地薑
身手及健康亦都開始返晒嚟，
另一方面，亦起碼面對莫雷拉
冇怯場先，信心及鬥志非常高
昂。講真，以呢位本地薑人

面，獲得實力馬支持唔難，贏馬可以話
係指日可待。
正如呢次夜賽咁，佢喺第八場替徐雨

石馬房隻「太陽戰士」披甲，角逐呢隻
馬最拿手嘅泥地千二米，當然係有機會
成為鄭雨滇開齋馬，記得呢隻「太陽戰
士」，季初一復課，倉主經已非常重視
佢，經常自己踱步打磨，愛不釋手，事
實上，季初倉主只有兩隻馬經常摸實，
一隻就係「神舟十號」，另一隻就係
「太陽戰士」，其級數在倉主心目中，
可與「神舟十號」媲美。當然，大家可
以講「神舟十號」剛剛於特首盃輸咗，
其實輸與贏，並唔單一個原因咁簡單，

「神舟十號」跑千二米冇一千米咁好，而且賽
後被獸醫驗出心律不正常，基本上與其進度一
點都扯唔上關係。
講番呢隻「太陽戰士」，情況與「神舟十

號」有不同之處，則係呢隻馬所跑泥地千二米
屬其耍家路程，過往曾經跑過三次，得兩冠一
季從未甩三甲，今次跑最拿手路程，雖然升咗
班，對手強咗唔少，
但睇番備戰過程，除
由倉主睇住之外，賽
前由滇仔試一課泥地
短途閘，輕描淡寫取
得亞軍而回，假如以
呢個水準，相信升上
三班仍夠實力，應屬
廄房主力所在。

周三夜賽安排在沙田馬場舉行，跑兩草六泥共八場賽
事，草地採用A加三跑道，此賽道對後上人馬較有利，上
季至今在此跑道成績最好之練馬師是大摩，有廿六場頭
馬，騎師是潘頓，有三十場頭馬；上季泥地成績最好之
練馬師是方嘉柏，有十場頭馬，騎師是莫雷拉，有十一
場頭馬。頭場開跑時間為晚上七時十五分。
今次三T有一千一百五十萬元多寶，六環彩有一百八

十多萬元累積。郭能停賽。

第五班、一六五○米（泥地）。
「辣手先鋒」（圖前駒）近兩季在

五班均能交出頭馬，現時評分較上季贏
馬時只多兩分不吃虧，賽前試好大閘，
決心先下手為強。「歡欣滿載」上季尾
連場在非擅長途程追得有聲有色，擺明
評分減到過晒龍，賽前兩試大閘討好，
下決心可走出谷底。「帶利來」上季末
仗跑第五，見追勢好兇狠，今季復課埋
頭苦操，試大閘輕易掄元，進度一日千
里，離取勝之期不遠了。「輕越直前」
沉寂已久，但班分已跌至歷來新低，照
計已有大把反彈本錢，賽前試閘反應
好，吼冷門可向此駒動腦筋。

故事磨利出頭在望
第五班、一二○○米（泥地）。
「故事」上季在四班僅輸俾「喜

逸」得亞軍，證明非庸類，首次出戰五
班賽變相提升本身競爭力，全力一戰有
權贏馬。「鑽飾天使」上季頭兩仗全
勝，當中以同程大勝令人津津樂道，五
班上風馬，跑出應有水準，今戰對手當
難以安枕。「福駿寶」上季有贏有位表
現唔曳，五歲馬今季大熟可再進，賽前
試大閘跑第一，走勢悅目，跑出水準，
有力介入戰團。「清新空氣」上季賽前
贏完大閘，首戰旋即高奏凱歌，今季部
署同出一轍，擺明練者食髓知味，老馬
利季初戰意無限。

皇仁勁駒準繩可靠
第四班、一二○○米（泥地）。
「皇仁勁駒」雖然上季無贏馬，不

過以跟「醒目波幅」、「都靈明珠」及

「好精神」串Q之賽績計，在四班如虎
入羊群。「勁開心」上季多仗熱倒，反
映幕後自視極高，不過能連續五仗入前
四名，證明是匹有前景之馬，今季有望
進入收割期。「無敵王者」上季三捷大
放光芒，連續十一戰未甩過獎金名次，
屬忠心耐拚之打仔馬，今季處當打，四
班應該留唔住。「紅褲仔」至今贏馬及
上名全來自此程，性能獨沽一味，賽前
摩拳擦掌，兩試泥閘走勢佳，看動態有
決心攻陷四班。

由心出發成熟進步
第四班、一二○○米（草地）。
「由心出發」上季初出雖只跑第

七，但直路卻追回不少失地，質新馬復
課後較上季有長足進步，強配雷神，食
指已動。「金珀龍華」上季有贏有位已
展現點威力，身價高昂的拍賣馬，肯定
技不至於此，韋達棄「藍雪山」揀騎，
值得睇好。「吉祥」上季於此程不敵
「陽明揚揚」獲亞，是輸發揮非實力，
確認實力有四班中堅級數，發揮得宜，
可贏馬破僵局。「藍雪山」上季拚極只
能上名而無法交出頭馬，不過現時評分
已減至低於贏馬水平，在四班負中磅，
隨時有反撲能力。

風雲三班分量十足
第三班、一六五○米（泥地）。
「風雲」此程能令「國粹精華」連

食泥的機會都冇，的確夠說服力，賽前
試大閘扣住韁都跑第一，今戰擺明來者
不善。「好易搵」上季於二班連番上
名，屬二班不足三班有餘之賽駒，賽前

兩次試大閘勢頭佳，操好而臨，是胡廄
先頭部隊。「高山神駒」上季初跑泥地
即獲亞軍，看末段兇狠之追勢，若非性
能超卓，實難做到，北半球馬踏入第三
季肯定更勁。「競技英雄」上季跑此程
能夠衝贏「風雲」，說明性能唔曳，現
時評分較該役只多一分，勝途出師，已
有條件再起作用。

第四班、一六五○米（泥地）。
「威勢之寶」上季尾轉戰泥地效果

佳，三戰得兩季一殿，賽前兩試大閘均
在首兩名過終點，操足磨利才戰，出頭
在望。「拼搏小子」上季末仗終能打開
勝利之門，姿態並不艱辛，自購馬有望
就此步上升軌，工夫做足，有心爭取跨
季孖寶。「大家贏」上季末仗在泥地賽
一攻而破贏得漂亮，當起馬今季轉五歲
威力會更強，賽前試閘出色態況對辦，
屬爭勝人馬。「兵工闖」迄今四度屈居
亞軍，始終與頭馬緣慳一面，不過逢出
必拚是可取之處，眼見態況不俗，三甲
一席仍要預佢。

第三班、一○○○米（草地）。
「要風得鋒」此程強如「氣勢如

虹」亦曾是蹄下敗將，賽前試大閘贏得
清脆利落，做足工夫而臨，擺明有決心

食頭圍。「萬馬奔騰」上季五戰未贏，
但四度入三甲，潛力極佳，九月初試泥
閘追趕慾強，馬有長足進步，如無意
外，三甲應有一席。「羅馬神駒」上季
尾擊敗「香江福星」贏馬，顯出實力在
三班夠分量，賽前試閘走勢醒，決心重
溫上季首戰即勝美夢。「香江福星」插
班後兩戰取一冠一亞，表現出色，質素
之佳有目共睹，新馬季轉四歲，成績會
更上層樓，前列爭霸之材。

雄心勁龍質素超群
第三班、一二○○米（泥地）。
「雄心勁龍」上季五戰獲三勝，同

程更是四戰兩捷，質新馬潛力非凡，最
近試泥閘掄元，質態兼備，有優先留神
必要。「遊俠兒」雖然至今贏馬及上名
全在谷草賽事，不過上季末仗初跑此程
牛刀小試亦得第五，早為今戰埋下伏
線，要吼實。「太陽戰士」上季尾於此
程覓得出路，三戰獲兩冠一季，演出準
繩，埋門試閘得第二，走勢輕鬆，負輕
磅可直領到底。「捲土重來」上季初出
即在此程響鼓，翌仗轉戰草地卻由龍變
蟲，擺明是匹泥路馬，面對現實重返勝
途，可還我本來。

周三沙田八場泥草夜賽排位表
彩
池
說
明

孖寶：一至八場
四重彩：五、八場
第一口孖Ｔ：三、四場
第二口孖Ｔ：六、七場
三Ｔ：四、五、六場
三寶：六至八場
六環彩：三至八場

符
號
說
明

↑較上賽高一班
↓較上賽低一班
★首次評分
◎轉廄初出
＃延遲報名加入
PC半掩防沙眼罩
BO單邊眼罩
Ｐ防沙眼罩

TT綁脷
Ｅ耳塞
CO單邊羊毛面箍
CP羊毛面箍
SR鼻箍
SB羊毛額箍
XB交叉鼻箍
CC喉托

Ｖ開縫眼罩
Ｈ頭罩
Ｂ眼罩

配備後加：
1代表初戴
2代表重戴
-代表除去

太
陽
戰
士
滇
仔
開
齋

鄭 雨 滇

B8 文匯馬經

辣手先鋒辣手先鋒威勢之寶威勢之寶

蔡約翰上季為爭冠軍，叮噹馬頭
鬥到最後才功虧一簣，但以目前所
擁有的兵力而言，今季絕對有條件
奪取冠軍殊榮，季內首次夜賽蔡廄
兩匹王牌馬「勁開心」及「捲土重

來」，兩駒大有機會替
馬房贏得頭馬，「勁開

心」出自「好靚仔」及「川河猛
駒」一系，前兩駒都係翌季扶搖直
上之輩，有理由相信「勁開心」今
季可予取予攜，按上季的演出為
據，「勁開心」跑泥地潛質肯定比

草地好，事關跑得最接近的一役，
就係負於「風調雨順」半個馬位得
第二，今季踏入四歲成熟更足，戰
鬥力必然增強，蔡神仙倉位矜貴，
對 此 駒 當
然 不 會 歎
慢板。

勁開心泥地性能佳
監場董事：周永健、莫玄熾
跑 道：草地Ａ＋3、泥地
三Ｔ多寶：$11,500,000
六環彩多寶：$1,868,307
停賽騎師：郭能
第八場④凱歌動排位後退出

